
<<Զինապարտության մասին>>  Հայաստանի Հանրապետության օրենքի 16-րդ հոդվածի   2-րդ կետին և Հայաստանի Հանրապետության կառավարության  2002  թվականի օգոստոսի 29-ի  N 1394-Ն որոշման համապատասխան`  Հայաստանի  Հանրապետության  կառավարու​թյունը       ո ր ո շ ու մ     է.

1. Դավիթ Գագիկի Բունիաթյանին (ծնված 1996թ. մայիսի 8-ին, բնակության վայրը` ք. Երևան, Թումանյան փ., 28/20 շ., բն. 9, 2016 թվականին ընդունվել է Փրինսթոնի համալսարանի ասպիրանտուրա՝ <<Համակարգչային գիտություններ>> մասնագիտությամբ) պարտադիր զինվորական ծառայության զորակոչից տալ տար​կետում մինչև ուսումնառության ավարտը`  2021 թվականի ամառային զորակոչ:
2.   Սույն որոշումն ուժի մեջ է մտնում գրավի պայմանագրի նոտարական վավերացման, իսկ օրենքով նախատեսված դեպքերում` գրավի իրավունքի պետական գրանցման պահից՝ պայմանագրում  ամրագրելով,  որ  Դավիթ Գագիկի Բունիաթյանը պարտավորվում  է ուսումն  ավար​տելուց հետո վերադառնալ Հայաստանի Հանրապետություն  և  2  տարի աշխատել  իր մաս​նա​գիտությամբ` Հայաստանի Հանրապետության պաշտպանության նախա​րա​րու​թյունում կամ Հայաստանի Հանրապետության պաշտպանության նախարա​րության միջնորդու​թյամբ՝  նրա կողմից առաջարկվող վայրում:
Տ Ե Ղ Ե Կ Ա Ն Ք - Հ Ի Մ Ն Ա Վ Ո Ր ՈՒ Մ

1. Ընթացիկ իրավիճակը և խնդիրները

Դավիթ Բունիաթյանը /ծնված 1996թ. մայիսի 8-ին, բնակության վայրը` ք. Երևան, Թումանյան փ., 28/20 շ., բն. 9/ 2016 թվականին ընդունվել է Փրինսթոնի համալսարանի ասպիրանտուրա՝ <<Համակարգչային գիտություններ>> մասնագիտությամբ, որն ավարտելու է 2021 թվականի ամռանը:

Բուհն ընդգրկված է ՀՀ կառավարության 2002 թ. օգոստոսի 29-ի N 1394-Ն որոշմամբ սահմանված` «Lսys.am» կայքում տեղակայված «Լույս» հիմնադրամի կողմից նախատեսված օտարերկրյա տասը լավագույն բարձրագույն ուսումնական կամ գիտակրթական հաստատությունների ցանկում:
Դ. Բունիաթյանի մայրը դիմել է ՀՀ կրթության և գիտության նախարարություն` խնդրելով  որդուն պարտադիր զինվորական ծառայության զորակոչից տալ տարկետում` ՀՀ կառավարության 2002 թ. օգոստոսի 29-ի N 1394-Ն որոշման համաձայն մինչև ուսումնառության ավարտը:
2. Անհրաժեշտությունը 

Որոշման նախագծի ընդունման անհրաժեշտությունը պայմանավորված է նրանով, որ      Դ. Բունիաթյանին հնարավորություն կընձեռվի ավարտելու ուսումնառությունը, այնուհետև` ներկայանալու զինվորական ծառայության: 

Վերոշարադրյալից ելնելով` նպատակահարմար է Դավիթ Գագիկի Բունիաթյանին պարտադիր զինվորական ծառայության զորակոչից տալ տարկետում մինչև ուսումնառության ավարտը:

3. Ակնկալվող արդյունքը

Որոշման նախագծի ընդունումը Դ. Բունիաթյանին հնարավորություն կընձեռի ավարտելու հետբուհական կրթությունը, որից հետո նա կկարողանա ստացած գիտելիքները ներդնել Հայաստանի Հանրապետությունում:
Տ Ե Ղ Ե Կ Ա Ն Ք
<<Դավիթ Բունիաթյանին պարտադիր զինվորական ծառայության զորակոչից տարկետում տալու մասին>> ՀՀ կառավարության որոշման նախագծի ընդունումը այլ օրենքներում և այլ իրավական ակտերում փոփոխություններ չի առաջացնի:

Տ Ե Ղ Ե Կ Ա Ն Ք
<<Դավիթ Բունիաթյանին պարտադիր զինվորական ծառայության զորակոչից տարկետում տալու մասին>> ՀՀ կառավարության որոշման նախագծի ընդունումը  ՀՀ  եկամուտներում  և ծախսերում փոփոխություններ չի առաջացնի:
Ա ՄՓՈՓԱԹԵՐԹ
<<Դավիթ Բունիաթյանին պարտադիր զինվորական ծառայության զորակոչից տարկետում տալու մասին>>  ՀՀ կառավարության որոշման նախագծի վերաբերյալ  ՀՀ Նախագահի աշխատակազմի, ՀՀ պաշտպանության և ՀՀ արդարադատության  նախարարությունների կողմից արված դիտողությունների և առաջարկությունների մասին
	Նախարարության
անվանումը
	Դիտողություններ և
առաջարկություններ
	Նշումներ կատարման վերաբերյալ

	ՀՀ պաշտպանության նախարարություն
	Որոշման նախագծի ընդունումը նպատակահարմար չէ:
	

	ՀՀ արդարադատության նախարարություն
	Դիտողություններ և
առաջարկություններ չկան:
	

	ՀՀ Նախագահի աշխատակազմ
	Դիտողություններ և
առաջարկություններ չկան:
	

























































































































































